\~/.\ Federacion Galega KW XUNTA DEPORTE
de Natacién & DE GALICIA

FEGAN

RESOLUCION 15/2026

Reunida en sesién ordinaria a Xunta Electoral da Fegan, sendo as 18:30h do 30 de
setembro de 2026, estando presentes todas e todos os seus membros emiten a presente
resolucién por unanimidade cos seguintes

. A

ANTECEDENTES DE FEITO

través da Resolucion 11/2026 desta Xunta Electoral proclamaronse as
candidaturas presentadas a Comisién Delegada, pola que ficaron vacantes tres
postos correspondentes 1 ao estamento de clubs, 1 ao estamento de persoas
adestradoras e 1 ao estamento de deportistas.

Il. Finalizado o prazo establecido regulamentariamente para a presentacion de

candidaturas a Presidencia da Fegan non se presentou ningunha. En
consecuencia, a través da resolucion 12/2026 desta Xunta Electoral abriuse un
novo prazo idéntico para a presentacién de candidaturas

lll. Finalizado este novo prazo para a presentacion de candidaturas & Presidencia da

V. A

Fegan non se ten presentado ningunha. Ante esta situacion, emitiuse por parte
desta Xunta Electoral Resolucién 13/2026, na que se constata este feito e se
acorda dar traslado a Secretaria Xeral para o Deporte da Xunta de Galicia, co fin
de que se comuniquen 0s pasos e procedemento a seguir ante o baleiro
normativo existente.

Secretaria Xeral para o Deporte responde a esta Xunta Electoral trala
comunicacion realizada e a peticion de aclaracion trala vacante & Presidencia
producida xa en dous procesos abertos:

“A comision xestora é nomeada, a teor do artigo 2 do Decreto 16/2018:

Unha vez convocadas as novas eleccions, a xunta directiva da federacion deportiva
entenderase disolta e asumird as suas funcions unha comision xestora.

E extinguese, segundo o artigo 3.4:

3. A comision xestora entenderase extinguida unha vez que tomen posesion todas as
persoas membros dos 6rganos de goberno da federacion deportiva.

O artigo 39.3 e 4 referente a eleccién da presidencia da federacion di:

3. As persoas candidatas a presidencia deberan presentar as suas candidaturas
expofiendo o seu programa ao pleno da asemblea xeral e dispordn dun tempo
suficiente para a sua defensa.

No caso de que se presente unha soa candidatura, non se efectuard votacion.

4. Se non se presentase ningunha candidatura ou non for valida ningunha das
presentadas, a comision xestora realizara unha nova convocatoria da asemblea xeral
nun prazo non inferior a sete dias nin superior a catorce dias habiles.

Polo tanto, a comision xestora continuara exercendo as suas funcions até a toma de
posesion dos drganos de goberno (nomeadamente asemblea xeral e presidencia). De
non haber candidaturas @ presidencia, deberan volver abrir prazo para presentacion
de candidaturas @ presidencia e convocar a asemblea xeral para votacion no prazo
que establecen o seu regulamento e calendario electorais (que estara comprendido
entre 7 e 14 dias habiles). (...)”

V. Con data 25 de setembro de 2026 recibese escrito da Comisién Xestora no que se

traslada que se ten alcanzado por unanimidade o acordo de instar a Xunta
Electoral para que proceda a ratificar e convocar a Asemblea Xeral de caracter
extraordinario para que se proceda a sUa constitucion, a eleccion dos 6rganos
que procede segundo a normativa e & modificacion do Regulamento Electoral
ante o baleiro existente pola vacante a Presidencia.

VI. De acordo coa proposta realizada pola Comision Xestora e ratificada pola Xunta

Electoral proponse a modificacion do apartado 7° do artigo 27 do Regulamento
Electoral, quedando redactado como segue:

“Se non se presentase ningunha candidatura ou non fose valida ningunha das
presentadas realizarase pola comisién xestora unha nova convocatoria da
asemblea xeral nun prazo de 7 dias.

Con ocasion desta nova convocatoria abrirase un novo prazo de cinco dias habiles
para a presentacion de candidaturas & Presidencia, aplicandose os mesmos
requisitos, condicions e trdmites de presentacion, comprobacion e proclamacion
previstos neste Regulamento.

Se, finalizado este novo prazo, non se presentase ningunha candidatura ou
ningunha das presentadas resultase vdlida, abrirase un prazo extraordinario dun
mes para a presentacion de candidaturas @ Presidencia, computado desde o dia
seguinte d finalizacion do prazo anterior.

Transcorrido este prazo dun mes sen que exista ningunha candidatura vdlida, o
prazo extraordinario prorrogarase por un mes adicional, durante o cal poderan
seguir presentandose candidaturas nas mesmas condicions e cos mesmos
requisitos establecidos neste Regulamento.

A presentacién dunha candidatura durante calquera dos periodos extraordinarios
determinard a aplicacién dos tramites de comprobacion, proclamacion e, de ser o
caso, reclamacion e recurso previstos neste Regulamento. Unha vez proclamada
definitivamente unha candidatura vdlida, continuarase o procedemento electoral

desde o tramite correspondente e procederase d celebracion da Asemblea Xeral
para a eleccion da Presidencia nos termos establecidos neste Regulamento.

Se, transcorridos na sua totalidade os dous periodos extraordinarios previstos nos
paragrafos anteriores, non se presentase ningunha candidatura ou ningunha das
presentadas resultase vdlida, a Xunta Electoral declarara esta circunstancia, logo
da correspondente constatacion da inexistencia de candidaturas validas.

A Xunta Electoral dard traslado inmediato do acordo e da documentacion
correspondente a Secretaria Xeral para o Deporte, para os efectos de que, no
exercicio das competencias que lle atribue a normativa deportiva aplicable, poida
proceder @ convocatoria dun novo proceso electoral para a renovacion dos
6rganos de goberno e representacion da Federacion.

Ata que se produza a toma de posesion dos novos dérganos de goberno e
representacion, a Comision Xestora continuard exercendo as funcions que lle
correspondan conforme d normativa aplicable, sen prexuizo das decisions que
poida adoptar a Secretaria Xeral para o Deporte no exercicio das suas
competencias.”

VIl.Esta Xunta Electoral entende que a solicitude de convocatoria da Asemblea Xeral

que realiza a Comision Xestora é acorde a normativa aplicable e a solicitude de
modificacion regulamentaria € necesaria para suplir o baleiro normativo
existente actualmente e que non fique bloqueada a Federacion. Proponse
conxuntamente coa Comision Xestora como data para a celebracion desa
Asemblea Xeral o vindeiro venres dia 16 de outubro &s 16:00h e 16:30h, en
primeira e segunda convocatoria respectivamente. Todo isto de acordo cos
seguintes:

FUNDAMENTOS DE DEREITO

I. O artigo 41 dos Estatutos da Fegan contempla que a convocatoria da Asemblea con

caracter extraordinario debe ser convocada cun minimo de “15 dias naturais (...)
de antelacion @ data elixida para a sua celebracion, comunicandollo a os
asambleistas mediante medios electronicos ou informdticos, e exposta na web e no
taboleiro de anuncios da FEGAN.”

A data escollida respecta o prazo establecido estatutariamente e a convocatoria
serd remitida a todas as persoas que conforman a Asemblea e daranse
instrucidns para que sexa tamén exposta na web e no taboleiro de anuncios da
Fegan.

artigo 38.1 do Decreto 16/2018 recolle no que respecta & constitucién da
Asemblea Xeral trala escolla dos persoas que a integran no proceso electoral que

“Entre a data da proclamacion definitiva de persoas membro da asemblea xeral e a
data da sesion constitutiva da asemblea xeral para a eleccion da presidencia da
federacion deberd transcorrer, como minimo, o prazo de dez dias habiles.”

A proclamacion definitiva das persoas que conforman a Asemblea Xeral da Fegan
emitiuse a través da Resolucion 08/26 de data 28 de agosto de 2026, polo que se
cumpre o disposto no referido artigo ao ter pasado mais de 10 dias habiles.

Ill. No que respecta as vacantes da Comisiéon Delegada atenderase ao disposto no

artigo 25.3 do Regulamento Electora que contempla que “Se no prazo establecido
para presentar candidaturas se presentase un numero inferior aos postos a elixir,
ditos candidatos enténdense automaticamente elixidos sen votacion e poderdn
presentarse no acto da asemblea xeral para cubrir as vacantes outros
candidatos que serdn sometidos a votacion entre os restantes membros da
asemblea.”

IV. O artigo 17.1 do Decreto 16/2018, do 15 de febreiro regula que “O Regulamento

electoral debera ser aprobado pola asemblea xeral convocada para o efecto.
Esta asemblea xeral deberd ser convocada cun prazo de antelacion minimo de dez
dias habiles e o proxecto de regulamento electoral notificardselles a todas as persoas
asembleistas con esa antelacion e serd publicado de xeito destacado na pdxina web
da federacion deportiva, na seccion “procesos electorais”, coa finalidade de que
poidan formular as alegacions que consideren convenientes.”

Tal e como dispdn o referido artigo € competencia da Asemblea Xeral da Federacion
a aprobacion e, polo tanto, a modificacion do Regulamento Electoral.

V. Aincorporacién como punto da orde do dia desta Asemblea Xeral da modificacion

do Regulamento Electoral ten o seu sustento normativo no artigo 33 dos
Estatutos da Fegan, no que se dispdn que se constituird a Asemblea Xeral da
Federacion en sesion extraordinaria para elixir Presidencia e Comisién Delegada
“asi como decidir sobre as demais cuestions da sua competencia que se incluan
na devandita Orde do Dia.”

VI. No que respecta ao fondo da modificacion do Regulamento Electoral ten por

obxecto dar resposta a un baleiro normativo existente na regulacién do proceso
electoral federativo para o suposto de ausencia reiterada de candidaturas a
Presidencia da Federacion.

O artigo 39.4 do Decreto 16/2018, do 15 de febreiro, establece que, cando non se
presente ningunha candidatura a Presidencia ou non sexa valida ningunha das
presentadas, a Comisién Xestora realizara unha nova convocatoria da Asemblea
Xeral nun prazo non inferior a sete dias nin superior a catorce dias habiles.

Porén, a normativa autondmica de aplicacion non establece expresamente o

procedemento que debe seguirse no suposto de que, efectuada esa nova
convocatoria, persista a inexistencia de candidaturas validas a Presidencia.
Tampouco o actual artigo 24.7 do Regulamento Electoral da Federacién ofrece
unha solucion para esta eventualidade, limitandose a prever unha convocatoria
da Asemblea Xeral.

Existe, polo tanto, un baleiro normativo que resulta necesario completar para
evitar unha situacién de bloqueo ou unha reiteracién indefinida de convocatorias
sen unha prevision expresa sobre a continuidade e eventual conclusion do
proceso electoral.

A regulacion desta cuestidbn encadrase, ademais, no ambito propio do
Regulamento Electoral da Federacion e das competencias da Asemblea Xeral
para a sua aprobacion. O artigo 16 do Decreto 16/2018 define o regulamento
electoral como o conxunto de normas que regula a celebracion do proceso
electoral de cada federacién deportiva galega, e o seu artigo 17 atrible
expresamente & Asemblea Xeral a aprobacién do Regulamento Electoral, sen
prexuizo da posterior analise e aprobacion definitiva pola Secretaria Xeral para o
Deporte.

No mesmo sentido, o artigo 28 dos Estatutos da Federacion Galega de Natacion
establece que o Regulamento de eleccions a Asemblea e & Presidencia é
aprobado pola Asemblea Xeral e inclie expresamente entre as materias que
debe regular os requisitos e prazos de presentacién e proclamacién de
candidaturas e o sistema de eleccion da Presidencia. A propia Lei 3/2012, do 2 de
abril, do deporte de Galicia, dispén que as federaciéns desenvolveran os seus
procesos electorais de acordo cos respectivos regulamentos electorais, que
deberan axustarse & normativa establecida pola Administracién autonémica e ser
aprobados por esta.

En consecuencia, a modificacion proposta non pretende alterar nin excepcionar o
réxime establecido pola normativa autondmica, senén completar
regulamentariamente unha situacion que esta non contempla expresamente,
dentro do ambito de ordenacién que corresponde ao Regulamento Electoral
federativo.

En particular, a nova regulacion respecta integramente a previsién do artigo 39.4
do Decreto 16/2018, mantendo como primeira consecuencia da ausencia de
candidaturas a realizacion dunha nova convocatoria da Asemblea Xeral dentro do
prazo legalmente establecido. S6é para o suposto posterior, non regulado
expresamente pola normativa superior, no que continde sen existir ningunha
candidatura valida, se establecen mecanismos adicionais destinados a permitir a
presentacion de candidaturas e evitar o bloqueo do proceso electoral.

A prevision de sucesivos periodos extraordinarios de presentacion de
candidaturas responde asi aos principios de seguridade xuridica, continuidade do
proceso electoral e favorecemento da participacion, ao permitir que poida
alcanzarse a eleccién da Presidencia antes de acudir a eventual convocatoria dun
novo proceso electoral.

Do mesmo xeito, a modificacion respecta a distribucién de competencias
establecida pola normativa superior. A Xunta Electoral mantén as suas funcions
de ordenacién e control do proceso e de comprobacion e proclamacién das
candidaturas, sen atribuirselle competencias alleas as previstas no ordenamento.

A maior afondamento sobre o exposto, o artigo 42.2 do Decreto 16/2018 dispon
que “Sen prexuizo do establecido na alinea anterior, as entidades deportivas
rexeranse polos seus propios estatutos e regulamentos validamente aprobados en
canto non contradigan as normas desta lei ou das suas disposicions de
desenvolvemento.”

Finalmente, no caso de persistir a ausencia de candidaturas unha vez esgotados
os periodos previstos, limitase a establecer a constatacion formal desta
circunstancia e a sua posta en cofiecemento da Secretaria Xeral para o Deporte,
para que poida actuar no exercicio das competencias que lle atribde a normativa
deportiva.

En consecuencia, a modificacibn que se propon desenvolve e completa o
Regulamento Electoral nun dmbito non expresamente resolto pola normativa
superior, sen contradicir nin alterar ningunha das suas previsions, respectando
tanto os tramites establecidos para a ausencia inicial de candidaturas como as
competencias atribuidas aos distintos érganos federativos e & Administracion
deportiva autonémica.

RESOLVEN

Convocar a Asemblea Xeral de caracter extraordinario para o vindeiro venres dia 16
de outubro de 2026 as 16h en primeira convocatoria e as 16:30h en segunda
convocatoria e cos seguintes puntos da orde do dia:

1) Constitucion da Asemblea Xeral da Fegan.
2) Eleccién da Presidencia da Fegan.
3) Eleccién da Comision Delegada da Fegan.

4) Aprobacién, se procede, da modificacion do Regulamento Electoral da Fegan.

2. Dar instruciéns para que se proceda a remisién da convocatoria da Asemblea Xeral a
todas as persoas que integran este drgano e a sua publicacién tanto na paxina web
como no taboleiro de anuncios da Federacion.

A presente resolucién publicarase para cofiecemento publico e contra a mesma
poderase interpor recurso ante o Comité Galego de Xustiza Deportiva, nun prazo de 3 dias
habiles a partir do dia seguinte ao da sua notificacion, de conformidade co disposto no
artigo 33 do Regulamento Electoral e no artigo 51.3 do Decreto 16/2018, do 15 de febreiro.

Para que conste os efectos oportunos, certifico dita resolucion co visto e prace do
presidente, na Corufia, 30 de setembro de 2026.

Aitor Bouza Manso Patricio Sanchez Fernandez
Secretario Xunta Electoral Presidente Xunta Electoral

